
Avslag på søknad om dispensasjon og byggesøknad for oppføring 
av lagerbygg - gbnr 328/47 Grasdal

Administrativt vedtak.  Saknr: 1297/22
Tiltakshavar: Litlebergen Brygge As
Ansvarleg søkjar: Helgesen Tekniske Bygg AS
Søknadstype: Søknad om løyve til tiltak [med ansvarsrett]

VEDTAK:

Med heimel i plan- og bygningslova § 19-2 andre ledd, jf. pbl § 11-6 første ledd, vert 
det ikkje gjeve dispensasjon frå rekkjefølgjekravet i føresegn 1.5.6 til 
kommunedelplan for Meland for oppføring av lagerhall på gbnr 328/47.
Søknad om rammeløyve til oppføring av lagerhall vert avslått. Vedtaket er hjemlet i 
plan- og bygningslova § 20-1.

Grunngjeving går fram av saksutgreiinga.

SAKSUTGREIING
Tiltak
Saka gjeld søknad om oppføring av lagerhall for båtar med bruksareal (BRA) opplyst 
til å vere ca. 1604 m² og bygd areal (BYA) ca. 1645 m². Utnyttingsgrad er opplyst til 52 
% BYA inklusiv 7 parkeringsplassar.

Søknaden omfattar grunn- og terrengarbeid, samt opparbeiding av avkøyrsle, 
interne vegar og parkering. Andre tiltak som kan vere vist på innsendte teikningar er 
ikkje omfatta av dette vedtaket.

Saka omfattar søknad om dispensasjon frå rekkjefølgjekravet i føresegn 1.5.6 til 
kommunedelplanen for Meland.

Det vert elles vist til søknad motteken  21.06.22 og supplert 30.08.22.

Sakshandsamingsfrist
Søknaden var ikkje komplett då han var motteken. Kommunen etterspurte 
dokumentasjon i brev av 28.06.22.
Dokumentasjon vart motteken ved brev frå ansvarleg søkjar 30.08.22. 
Sakshandsamingsfristen er forlenga med den tida det har teke å supplere søknaden. 
Fristen er 22.11.22.

Planstatus
Eigedommen ligg i regulert område innanfor det som i reguleringsplanen for 
Moldekleiv med planid 125619780001er definert som industriføremål.

Tillatt grad av utnytting etter gjeldande plan er 55 % BYA.

Dispensasjon
Tiltaket krev dispensasjon frå rekkjefølgjekravet i føresegn 1.5.6 til kommunedelplanen 
for Meland.

Det er søkt dispensasjon med slik grunngjeving: 

Uttale frå anna styresmakt
Det er henta inn uttale frå Vestland fylkeskommune, datert 05.10.22:

Det ligg føre samtykke frå Arbeidstilsynet, datert 27.04.22.

Nabovarsel
Tiltaket er nabovarsla.

Det ligg føre 1 merknad frå eigar av gbnr 327/225 ved brev av 19.04.22. Merknadens 
hovudomsyn er følgjande:

Ansvarleg søkjar har kommentert nabomerknad ved brev datert 11.05.22. Ansvarleg 
søkjar opplyser at: 

Plassering
Plassering av tiltaket er vist i situasjonsplan datert 25.04.22.

På situasjonsplanen er minste avstand til nabogrense vist til å vere 2,7 meter. Eigar av 
gbnr.327/235  har i dokument datert 09.08.22 samtykka til at tiltaket kan plasserast 2,5 
meter frå nabogrensa.
Eigar av gbnr.328/39 har i dokument datert 15.06.22 samtykka til at tiltaket kan 
plasserast 4 meter frå nabogrensa.

Tiltaket er plassert innanfor byggegrense i plan.

Avstand til offentleg kommunal veg er opplyst å vere meter. 

Det er søkt om topp golv på kote ca. + 31,3 moh og gesimshøgda på kote ca. + 41,8 
moh. Det er søkt om planeringshøgde på kote + 31,0 moh.

Vatn og avløp (VA)
Eigedomen er sikra lovleg vassforsyning og avlaup.
Tiltaket skal ikkje knytast til offentleg vassverk og avlaup. 

Tilkomst, avkøyrsle og parkering
Eigedomen er sikra lovleg tilkomst til offentleg kommunal veg i reguleringsplanen.

Avkøyrsle til offentleg fylkesveg er i konflikt med rekkjefølgjekrav pkt. 1.5.6 i 
kommunedelplan når det gjelder naudsyn framtidig utviding av vegen.

Situasjonsplanen viser oppstillingsplass for 7 bilar. 

Terrenghandsaming
Situasjonsplanen viser uteopphaldsareal, parkering og avkøyrsle. Teikningar/snitt viser 
eksisterande og nytt terreng, og plassering i høve terreng.

Visuelle kvalitetar
Tiltaket skal prosjekterast og utførast slik at det etter kommunen sitt skjønn har gode 
visuelle kvalitetar både i seg sjølv, og i høve til tiltaket sin funksjon, bygde og 
naturlege omgjevnader og plassering.

Når det gjeld visuelle kvalitetar har ansvarleg søkjar opplyst at: 

Flaum, skred og andre natur- og miljøtilhøve
Ansvarleg søkjar har erklært at tiltaket ikkje skal plasserast i eit område der det er fare 
for flaum, skred eller andre natur- og miljøtilhøve som krev særskilte undersøkingar 
eller tiltak. Kommunen legg denne vurderinga til grunn for vedtaket.

Avfallsplan
Tiltaket har krav til avfallsplan.
Det er krav til skildring av miljøsanering for tiltaket.

VURDERING
Dispensasjon 
Det er to vilkår som må vere oppfylt for å gje dispensasjon. For det første må dei 
omsyna som ligg bak føresegna det dispenserast i frå ikkje verte vesentleg tilsidesett. 
For det andre må fordelane ved å gje dispensasjon vere klart større enn ulempene, 
etter ei samla vurdering.

Ved dispensasjon frå planar skal det leggjast særleg vekt på nasjonale og regionale 
rammer, og det bør ikkje gjevast dispensasjon frå planar når ei direkte råka statleg 
eller regional styresmakt har gjeve negativ uttale til søknaden.

Ved dispensasjon frå lov og forskrift skal det leggjast særleg vekt på dispensasjonen 
sine konsekvensar for helse, miljø, tryggleik og tilgjenge.

Ein dispensasjon vil kunne undergrave planane som informasjons- og 
avgjerdsgrunnlag. Ut ifrå omsyna til offentlegheit, samråd og medverknad i 
planprosessen er det difor viktig at endringar av planar ikkje skjer gjennom 
enkeltdispensasjonar, men blir handsama etter reglane om kommuneplanelegging 
og reguleringsplanar, jf. ot.prp. nr. 32 (2007-08) s. 242.

Formålet med rekkefølgjekrav i plan er å sikre gjennomføring av tiltak. 

I gjeldande KDP Meland, vedtatt 16.10.2019, er reguleringsplanen for Moldekleiv 
(Plan ID-nr. 125619780001) vidareført og skal gjelde i samsvar med punkt 4.7. Punkt 
4.7 syner til at punkt 1.5.6 skal supplere gjeldande plan. Det er i punkt 1.5.6 satt som 
krav at for framtidige og noverande, ikkje utbygde område for bygg og anlegg 
Fosse – Håtuft – Ådland, må trafikksikringstiltak langs FV245 vere gjennomført før det 
kan gjevast byggeløyve for nye tiltak. Tiltaksbegrepet er nærmare definert i plan- og 
bygningslova § 1-6. 

Vi vurderer område som ikkje utbygd industriområde då det ligg to industribygg på 
Skarpenesvegen 17 og 15 med ferdigattest gitt i 2012 og 2017, bedehuset i 
Skarpenesvegen 29 bygd i 1988 og anna industribygg i Skarpenesvegen 21 med 
mellombels bruksløyve i 2018. Det er større delar av industriområde som er ikkje bygd.
Gjeldande KDP Meland ble revidert i 2019 og stillar strenge krav til trafikksikkerheit 
ved auking av trafikk gjennom rekkjefølgjekrav pkt.1.5.6.

Forvaltningspraksis i kommunen har vore å ikkje gje dispensasjon frå rekkjefølgjekrav 
på denne vegstreikninga.
Eit viktig moment i vurdering av dispensasjon i Alver kommune var at veg skal 
utbetrast før det skal byggjast båtlager på eigedommen. I stade for å vente på at 
vegen vert utbetra, søkjer tiltakshavar om dispensasjon frå rekkjefølgjekravet i denne 
saka.

Det var tidlegare gjeve fleire avslag i dette aktuelle området på søknader om 
dispensasjon frå rekkjefølgjekrav i liknande saker. Det er område med stor 
byggepress, kor ble tillatt berre erstatningstiltak som å rive bustad og oppføre et nytt 
bustad. Kommune vil halde på streng praksis i handsaming av dispensasjonar frå 
rekkjeføljekrav i påventing av vegutbetring planlagt av Vestland fylkeskommune i 
våren 2023. 

Ved utbetring av veg for område ivaretek ein omsynet til dei samla trafikk -og 
samfunnsinteressene i området som sikrar gode trygge løysingar for både sjåførar og 
mjuke trafikantar. Slik kommune vurderer i denne saka i område der ein skal leggje 
opp til høg utnytting er det særleg viktig at ein legg vekt på gode trafikkløysingar.

Det omsøkte området er del av eit større område som er regulert med industriformål i 
reguleringsplanen for Moldekleiv. I eit område som er regulert til industri, skal det ikkje 
berre førast opp tilfeldige nærings-industribygg som aukar trafikk og medfører 
negative følgjar på smal høgtraffikert veg. 
Ansvarleg søkjar skrivar at tomten er delvis planert og at bygget skal nyttast 
hovudsakleg til vinterlagring av båtar og skal ikkje medføre stor trafikkauking til 
tomta.

Administrasjonen er usamd med søkjar og meiner at er best for område å ikkje bli 
bygd før vegen er ferdig utbetra. Det er meget vanskeleg å forutsi hyppigheten for 
vegbruk ved nybygg. Dispensasjon frå rekkjefølgjekrav for båtlager i denne saka kan 
ikkje vere aktuelt i industriområde, som er ikkje ferdig utbygd. Innanfor industriområde 
er det i dag store arealet som ikkje er bygde ut og ein dispensasjon her kan gjere det 
vanskelegare å krevje utbygging i samsvar med rekkjefølgjekrav pkt.1.5.6 i 

kommunedelplanen.  Dispensasjonen kan føre til ein bit for bit utbygging av område 
utan vegutbetring. I tillegg– akkurat same tiltak som omsøkt her.

 Kommunen si vurdering er at det er viktig at infrastrukturen i form av vegtilkomst til 
båtlager vert utbetra for området før man kan godkjenne lagerbygg på 
eigedommen. 

Arealdelen av kommunedelplanen har vore gjennom ein omfattande prosess, og er 
vedteken av kommunestyret. Det skal såleis ikkje vere kurant å gjera unntak frå 
rekkjefølgjekrav pkt.1.5.6 i gjeldande plan. Ut ifrå omsynet til offentlegheit, samråd og 
medverknad i prosessen er det viktig at endringar ikkje skjer ved dispensasjonar, men 
at endringane vert handsama etter reglane om kommuneplanlegging og 
reguleringsplanlegging, jf. Ot. prp. 32 (2007-08) s. 242. 

Etter det vi kan sjå utifrå uttale frå Vestland fylkeskommune, datert 05.10.22, 
kan omsøkte lagerutbygging med tilkomst skape konflikt med dagens trafikksituasjon 
på strekninga Fosse-Ådland. Vestland fylkeskommune frårådde å gje dispensasjon i 
saka, kommune skal samarbeide med andre offentlege mynde jf. PBL §1-4 som har 
interesse i denne saka. Vi vil tilrå tiltakshavar å vente med tiltaket til vegen er utbetra 
etter våren 2023. 

Administrasjonen si vurdering er at omsyna bak rekkjefølgjekravet vert sett vesentleg 
til side som følgje av tiltaket det er søkt om dispensasjon for.  Det er søkt om oppføring 
av lagerbygg i regulert byggeområde som er ikkje ferdig utbygd. 

Ein dispensasjon i denne saka vil dermed kunne skape presedens for liknande 
eigedomar i området og gi utfordringar knytt til planlagt vegutbetringprosess i 
området i våren 2023. 

I vurderinga av fordelar og ulemper har kommunen særleg lagt vekt på at 
infrastrukturen for eigedommen er ikkje tilfredsstillande per dags dato og at 
tilkomsten til eigedommen skal skje via trang og høgtrafikkert fylkesveg. Tiltaket vil 
medføre auka trafikk og forverre tilhøva for både mjuke trafikantar og bilistar. 

Vidare vil ein dispensasjon skape presedens for liknande saker i området, og 
kommunen mister sitt verktøy for å styre utvikling av området i form av vedtatte 
planar med rekkjefølgjekrav. Vilkåra for å gje dispensasjon frå rekkjefølgjekravet for 
oppføring av båtlager er ikkje oppfylt då ulemper er større enn føremonar i denne 
saka. Søknad om dispensasjon og rammesøknad vert avslått. 
 
Nabomerknad
Det kjem merknad i saka frå eigar av gbnr. 327/225. Merknaden går på mogelegheit 
å behalde grønstrukturen og kollen med trær då kravet i §13 reguleringsplanen sine 
føresegn stiller krav om 1/5 del av tomten skal vere grøntareal utan trafikk. Naboar 
ynskjer naturleg skilje mellom industriområde og bustader.
I tillegg påpeikte nabo at høgde på bygg er ikkje korrekt på snittteigning.

Ansvarleg søkjar har svart at bygget skal plasserast slik at 1/5 del av tomt blir grønt i 
samsvar med planen. Søkjar svarer at høgde er korrekt utifrå digitalt kart som ble 
mottatt frå kommune via Infoland teneste. Kommune legger til grunn at lagerbygg er 
prosjektert i samsvar med plan føresegn når det gjeld både høgd og tomteutnytting.
Merknaden vert delvis teke til følgje.

Begge eigare av gbnr 327/225 får kopi av vedtaket.

Vurdering etter naturmangfaldslova
Kommunen har mellom anna sjekka det aktuelle arealet i www.naturbase.no og 
www.artsdatabanken.no og nytta rettleiing frå Statsforvaltaren. Kommunen kan ikkje 
sjå at tiltaket vil kome i konflikt med naturmangfaldslova. 

Regelverk
 Tiltak etter pbl § 20-1 er søknadspliktig etter pbl § 20-2. 
 Søknad om tiltak skal nabovarslast etter pbl § 21-3.
 Krav til privatrettsleg sikra tilgang til vatn og avlaup følgjer av pbl. §§ 27-1 og 

27-2.
 Alle eigedomar må ha sikra tilkomst til offentleg veg, jf. pbl § 27-4.
 Alle tiltak etter pbl skal ha gode visuelle kvalitetar i samsvar med pbl §§ 29-2, jf 

29-1.
 Krav til avfallsplan følgjer av byggteknisk forskrift (TEK) § 9-6.
 Krav til skildring av miljøsanering følgjer av TEK § 9-7.
 Kommunen kan gi dispensasjon med grunnlag i pbl § 19-2 andre ledd, men 

bør ikkje gi dispensasjon når ei direkte råka statleg eller regional styresmakt har 
gjeve negativ uttale til søknaden, jf. pbl § 19-2 fjerde ledd. 

 Kommunen kan setje vilkår for ein dispensasjon, jf. Ot.prp. nr. 56 (1984-85) s 
102.

 Kommunen skal ikkje ta stilling til  privatrettslege tilhøve, jf. pbl § 21-6. 
 Tiltaket må ikkje kome i konflikt med prinsippa i §§ 8-12 i naturmangfaldlova. 

Mynde
Saka er handsama og avgjort administrativt i medhald av delegert mynde, jf. 
kommunelova § 5-3, 3.ledd og gjeldande delegeringsreglement.

Klage
Vedtaket er eit enkeltvedtak etter reglane i lov om offentleg forvaltning (fvl). 
Vedtaket kan klagast på til kommunen, jf. fvl. §§ 28-36. Klagefristen er 3 veker frå 
melding om vedtak er motteke. Det er nok at klagen er postlagt innan fristen går ut. 
Klagen skal sendast skriftleg til kommunen. I klagen skal det gå fram kva det vert 
klaga på i vedtaket, og kva endringar ein ønskjer. Klagen skal grunngjevast. Føretak 
som har fått avslag på søknad om ansvarsrett har særskilt rett til å klage over dette 
vedtaket. 

Før det kan reisast søksmål om vedtaket er gyldig eller krav om erstatning, må høve til 
å klage på vedtaket vere nytta fullt ut, jf. fvl. § 27b. 

Ved all vidare kontakt i denne saka, ver venleg og referer til saknr.: 22/3309

http://www.naturbase.no/
http://www.artsdatabanken.no/

Med vennleg helsing
Alver kommune

Are Frøysland Grande Larissa Dahl
Avdelingsleiar Rådgjevar

Dette dokumentet er elektronisk godkjent og har difor ingen signatur.

Kopi til:
Linn Hagen Moldekleivmark

a 24
5919 Frekhaug

Litlebergen Brygge As Klubben 18 5914 ISDALSTØ
Roy-Anders Bø Nilsen Moldekleivmark

a 24
5919 Frekhaug

Mottakarar:
Helgesen Tekniske Bygg AS Reigstadvegen 

1
5281 VALESTRANDSFOS

SEN


